
PARRANDA BOSH SONINING 
HOZIRGI HOLATI VA UNING 

ISTIQBOLLARI

Akramova Nargiza Axrorovna
“Toshkent irrigatsiya va qishloq xo‘jaligini mexanizatsiyalash 

muhandislari instituti” milliy tadqiqot universiteti “Buxgalteriya hisobi va 
audit” kafedrasi asistenti

Annotatsiуa: Maqolada, respublikamizda 2001-2023-yillarda respublikamizda parranda bosh sonining hozirgi holati 
tahlil qilingan va uning o‘ziga xos xususiyatdan kelib chiqib, tadqiqot obyektiga ta’sir etuvchi omillar kelajakda ham ta’sir 
etishini hisobga olib, dinamik qatorlar asosida to‘g‘ri chiziqli regressiya tenglamasi yordamida parrandalar bosh sonini  
2024-yildan 2030-yilgacha bo‘lgan davri prognozlashtirildi hamda respublikamizda parranda bosh soning oshirilishi 
bo‘yicha takliflar berilgan.
Kalit so‘zlar: Parrandachilik, parrandachilik tarmog‘i, parranda bosh soni, Donli ekinlar, tahlil, regressiya tenglamasi, 
prognoz, investitsiya, infratuzilma, xavfsizlik va sifat.
Abstraсt: The article analyzed the current state of the poultry population in our republic in 201-203, and based on its char-
acteristic effect, the object of study also received an impressive result, and the poultry population was calculated using  
a linear regression equation. Based on time series, the period from 2024 to 2030 was predicted and proposals were made 
for the poultry population in our republic.
Keу words: Poultry farming, Poultry farming network, poultry population, Cereal crops, analysis, regression equation, 
forecast, investment, infrastructure, safety and quality.
Аннотация: В статье было проанализировано современное состояние поголовья птицы в нашей республике  
в 201-203 гг., и на основе его характерного эффекта объект исследования также получил впечатляющий результат, 
а поголовье птицы рассчитало с помощью уравнения линейной регрессии. На основе динамических рядов спро-
гнозирован период с 2024 по 2030 годы и сделаны предложения по поголовью птицы в нашей республике.
Ключевые слова: Птицеводство, Птицеводческая сеть, поголовье птицы, Зерновые культуры, анализ, уравнение 
регрессии, прогноз, инвестиции, инфраструктура, безопасность и качество.

K I R I S H
Iqtisodiyotimizning yetakchi sohalaridan biri bo‘lgan parrandachilik sohasida parrandalarning bosh sonining 

oshishini prognozini ishlab chiqish, mamlakatimiz taraqqiyotini belgilovchi omillardan biri desak mubolag‘a 
bo‘lmaydi. Ayniqsa, hozirgi global iqlim o‘zgarishi va butun jahon iqtisodiy integratsiyasi sharoitida bu masala 
o‘zining dolzarbligini yanada yaqqolroq namoyon etmoqda. Parrandachilik sohasida prognoz parametrlariga 
asoslangan holda parranda bosh sonining oshishi va uning mahsulotlarini yetishtirish, uni qayta ishlash jara-
yonlarining barcha bosqichlarini ilmiy asosda tashkil etish, ilmiy va innovatsion loyihalarni joriy etish asosida 
rivojlantirish eng samarali usullaridan biridir.

Respublikamizda parrandachilik sohasida innovatsion faoliyat samaradorligini oshirish va uning prognoz 
parametrlarini ishlab chiqish bo‘yicha bir qator qarorlar va farmonlar qabul qilinib, shu jumladan, O‘zbekiston 
Respublikasi Prezidentining 2022-yil 28-yanvardagi “2022–2026-yillarga mo‘ljallangan Yangi O‘zbekistonning 
taraqqiyot strategiyasi” to‘g‘risidagi 60-PF sonli farmonida “...qishloq xo‘jaligida chorvachilik va parrandachilik 
sohalarida innovatsion texnologiyalarni joriy etish orqali aholi jon boshiga chorva va parrandachilik mahsulotla-
rini oshirish” muhim strategik vazifalaridan biri qilib belgilab berilgan. Bu borada parrandachilik sohasida inno-
vatsion faoliyatni rivojlantirish asosida parranda bosh sonining oshishi prognozini ishlab chiqish bo‘yicha tad-
qiqotlar olib borish muhim ahamiyat kasb etadi. Mamlakatimiz parrandachilik sohasida zamonaviy ozuqalardan 
foydalangan holda, istiqbolda parranda bosh sonining hajmini oshirish hozirgi kundagi dolzarb vazifalardan 
biri hisoblanadi. Shu bois, sohada innovatsion faoliyatni oshirish hisobiga, istiqbolda parrandalar bosh soni va 
uning mahsulotlarini ishlab chiqarishning 2030-yilgacha bo‘lgan prognoz parametrlarini ishlab chiqish lozim.

M A V Z U G A  O I D  A D A B I Y O T L A R N I N G  T A H L I L I
Bugungi kunda O‘zbekiston Respublikasi qishloq xo‘jaligi mahsulotlarini yetishtirish va uning istiqbollarini 

ishlab chiqishda iqtisodchi olimlarning ilmiy adabiyotlarida ilmiy jihatdan statistik tadqiq qilinib, amaliyotda foy-
dalanish uchun tatbiq etila boshlandi.

Xususan, mualliflar S.Xudoyberdiev, B.Ashurov va O.Tog‘aevlarning qayd etishicha, “Iqtisodiy jaray-
onlarni modellashtirishda asosiy bosqich – bu funksiya va omillar o‘rtasidagi aloqa shakllarini tanlashdir. Bunga 
yoki tekshirmay mantiqiy fikrlarga asoslanib, yoki amaliy tajriba eksprementlar asosida erishiladi. Bog‘liqlar 
to‘plamidan iqtisodiy jarayonini xarakteriga muvofiqroq keladigan ishlab chiqarish funksiyasini tanlashga 
modellashtirilayotgan obyektning texnologik, fizik-biologik va agrotexnik xarakteristikalarini o‘rganish asosida 
erishiladi” [1].

A.M.Abdullaev, S.S.Gulyamov, U.O.Abdullaev, A.I. Ishnazarovlar. qishloq xo‘jaligi mahsulotlarini yetish-
tirishni istiqbollashtirishda faqatgina birinchi guruhga taalluqli bo‘lgan modellardan foydalanish maqsadga 
muvofiq bo‘lib, bunda qishloq xo‘jalik mahsulotlarini yetishtirishni prognozlashtirish usullarini ikki guruhga 
ajratib o‘rganish mumkin: formalizatsiya (rasmiylashtirilgan) va intuitiv usullar bilan prognozlashtirish maqsadga 
muvofiq deb taklif bergan [2].

I.Xabibullaev va A.Jumaevning qayd etishicha, “Ko‘p omilli regressiya tenglamalarini tuzishda omillarning 
multikollinearlik muommasi yuzaga kelishi mumkin, ya’ni omillarning o‘zaro chiziqli bog‘lanish darajasi yuqori 
bo‘lishi holatlari. Bunday holatlarda ko‘p omilli regressiya natijalari tuzilgan modelni ishonchli emasligiga olib 
keladi” [3].

I.S.Abdullaev “Iqtisodiyot tarmoqlarining rivojlanishi prognozlash usullari” mavzusidagi ilmiy maqolasida 
omillarning ta’sir darajalarini aniqlash tarmoqning istiqboldagi samaradorligiga ijobiy ta’sir ko‘rsatuvchi omillarni 
aniqlash imkonini berishda qo‘yidagi xulosasini berib o‘tgan. Mamlakatimizda amalga oshirilayotgan keng qam-
rovli islohotlar jarayonida iqtisodiyot tarmoqlarining rivojlanishini prognozlash bu tarmoqning istiqbolini belgilab 
berish bilan birga unga ta’sir etuvchi omillari ham aniqlanadi [4].

T A D Q I Q O T  M E T O L O G I YA S I
Parrandachilik bosh sonini oshirishini prognozlashda modellashtirishning to‘g‘ri chiziqli regressiya va ekvi-

potensial tekislash usullaridan foydalanildi. Ushbu usullar parrandachilik sohasining rivojlanishiga ta’sir qiluvchi 
omillarni aniqlash va ularning ta’sir darajasini baholash imkonini, parrandachilik sohasini rivojlantirish istiqbol-
larini belgilab beradi.

T A H L I L  V A  N A T I J A L A R
Mamlakatimiz parrandachilik tarmog‘ida amalga oshirilayotgan iqtisodiy islohotlar natijasida turli mulk-

chilik shaklidagi xo‘jalik yurituvchi subyektlar rivojlanib kelmoqda. Jumladan, mamlakatimizda parranda bosh 
sonini yetishtirishda fermer va dehqon xo‘jaliklarining ulushi yildan-yilga oshib bormoqda. Mamlakatimiz par-
randachilik tarmog‘ida zamonaviy ozuqalardan foydalangan holda, istiqbolda parranda bosh soning hajmini 
oshirish hozirgi kundagi dolzarb vazifalardan biri hisoblanadi. Shu bois, Respublikamizda 2001-yildan 2023-yil-
gacha parrandalar bosh soni ishlab chiqarish ko‘rsatkichlari asosida istiqbolda parrandalar bosh soni 2030-yil-
gacha bo‘lgan prognoz parametrlarini ishlab chiqish lozim.

1-jadval: Respublikamizda parrandalar bosh soni ishlab chiqarish ko‘rsatkichlari
Yil Parrandalar bosh soni, ming bosh

2001 14828,7
2002 15354,9
2003 17675,7
2004 18833,7
2005 20540,3
2006 24188,4
2007 26118,9
2008 29505,4
2009 33053
2010 37733,3
2011 42818,4

2013 52363,2
2014 56276,3
2015 61349,2
2016 65758,9
2017 74870,1
2018 86374,8
2019 87859,7
2020 90131,8
2021 89734,4
2022 93846,62
2023 98080,06

1-jadvalda keltirilgan ma’lumotlardan foydalangan holda, mamlakatimizda istiqbolda parrandalar bosh soni 
hajmi prognoz qilindi.

Dinamik qatorlarga xos xususiyatdan kelib chiqib, tadqiqot obyektiga ta’sir etuvchi omillar kelajakda ham 
ta’sir etishini hisobga olib, to‘g‘ri chiziqli regressiya tenglamasi yordamida parrandalar bosh sonini 2024-yildan 
2030-yilgacha bo‘lgan davri prognozlashtirildi.

Unga ko‘ra, to‘g‘ri chiziqli regressiya tenglamasining ko‘rinishi quyidagicha bo‘ladi:

Xbb 10Y~ += (1)

b1 va b2 parametrlari qo‘yidagi formulalar yordamida aniqlanadi:

Bunda, n – tenglama hajmi, Xi – i – chi qadamdagi kuzatish, Yi – i – chi qadamdagi kuzatish qiymati.
Demak, yuqoridagi formulalardan foydalangan holda b1 va b2 parametrlarining qiymatini aniqlaymiz.

Dinamik qatorlar va parranda soni o‘rtasidagi bog‘liqlik quyidagi model asosida ifodalanadi:

õ∗+= 44,423399,710Y~õ

Ushbu model orqali parrandalar bosh sonini 2024-yildan 2030-yilgacha bo‘lgan davri prognozlashtiriladi.

Respublikamizda 2022-2030-yillargacha bo‘lgan prognoz ko‘rsatkichlari ekvipotensial tekislash usuli yor-
damida zamonaviy ozuqaviy qo‘shimchalarni qo‘llamagan va qo‘llagan holda hisoblab chiqiladi. Unga ko‘ra, 
parrandalar ozuqasiga zamonaviy ozuqaviy qo‘shimchalar qo‘llamagan holda boqish natijasida 2030-yilga 
borib, mamlakatimizda parrandalar bosh soni 127714,1 ming boshni tashkil et

2-jadval: Istiqbolda mamlakatimizda parrandalar bosh soni hajmi
Yillar Parrandalar bosh soni, ming bosh
2024 102313,49
2025 106546,93
2026 110780,37
2027 115013,81
2028 119247,24
2029 123480,68
2030 127714,12

Shu o‘rinda ta’kidlash lozimki, erishilgan natijalar asosan nasldor parranda bosh soni ortishi hisobiga 
erishilmoqda. O‘z navbatida “Natresorb” ozuqaviy qo‘shimchasini qo‘llash natijasi orqali ham prognoz ko‘rsat-
kichlari hisoblab chiqiladi. Unga ko‘ra, mamlakatimizda 2030-yilga borib, parrandalar bosh soni 144189,2 ming 
boshdan ortiqni tashkil etdi.

Yuqoridagi tahlillardan kelib chiqqan holda shuni aytish mumkinki, parrandachilik sohasinini rivojlanishini 
prognozlash bu sohaning istiqbolini belgilab berish bilan bir qatorda, parrandachilik sohasining istiqboldagi 
samaradorligiga ijobiy ta’sir ko‘rsatuvchi faktorni ham aniqlash imkonini beradi. 

X U L O S A
Xulosa qilib aytganda, Parranda bosh sonini oshirish uchun quyidagi yo‘nalishlarda ishlarni tashkil etish 

maqsadga muvofiqdir:
● mamlakat parrandachiligida xalqaro firmalar bilan hamkorlikda naslchilik ishlarini tashkil etish va tako-

millashtirish bo‘yicha chora-tadbirlar ishlab chiqish;
● parrandani boqish, yetishtirish va parranda mahulotlarini qayta ishlashni rivojlantirish maqsadida 

zamonaviy texnika va texnologiyalarni ishlab chiqarishga jalb qilishni rag‘batlantirish;
● yangi avlod ozuqa moddalardan foydalanib, ishlab chiqarish standartlari talablariga javob bergan holda 

parrandalarni saqlash va boqishni yo‘lga qo‘yish; 
● parranda mahsulotlarni ishlab chiqarishni kengaytirib, yangi ish o‘rinlarini yaratish va soha iqtisodiyotini 

rivojlantirish uchun tarmoqqa innovatsion loyihalarni jalb qilishni rag‘batlantirish va boshqalar.
Mamlakatimiz parrandachilik korxonalari oldida turgan istiqbolli vazifalardan biri bu, sohada innovatsion 

faoliyatni rivojlantirish hisoblanadi. Shuningdek, innovatsiyalarni amaliyotga joriy etish orqali sohada ishlab 
chiqarishni kengaytirishni nazarda tutadi. Bu esa, kelajakda mamlakatimizda parrandachilik sohasining rivojla-
nishiga olib keladi.

